    «Салдатпулы    колö сетны   позянлун армияысь локтöм  бöрын пырны уджавны сэтчö жö,  кöні сійӧ уджаліс  служитны мунтöдз»

      Коми Республикаса Юралысь Вячеслав Гайзер сувтіс  оланпас бала дор,  код  вылын уджалісны Россия Федерациялӧн  Федерация Сöветын да пыртісны Канму Думаö видлалöм вылö.  Тайö оланпас балаын вӧзйыссьӧ сы йылысь, медым салдатъясöс армияын срочнöй служба  кадколастӧ эз вермыны мездыны удж вылысь. 

    «Тайö юалöмсö кыпöдлісны нин армияö босьтысь республикаса комиссиялöн заседание дырйи. Сэки ми кöсйысим уджавны тайö юалöм вылын öтув профсоюзъяскöд да промышленнöй предприятие кутысь котыръяскöд, ас вылö уджалысьяскöд да удж сетысьяскöд. Миян вöзйöмъяс пиысь öтиöн лои удж сетысь предприятиеяс да том йöз костын  уджалан сёрнитчöмö торъя пунктъяс пыртöм, кодъяс эськö видзисны салдат сайын армияӧ ветлöм кадколастö сылысь  уджалан инсӧ. Татшöмторйыс вöчас   том мортöс экономика боксянь  аслыспöлöса видзöмаöн, коді армияö служитны мунтӧдз уджаліс нин, да уджыс сылы лӧсяліс», - гöгöрвоöдіс В.Гайзер.

    Республикаса Юралысь сідзжö юöртіс, мый тайö юалöмсö унаысь нин лэптывлісны  Россияса армияын служитысь салдатъяскöд да салдатпуяскöд паныдасьлігъяс дырйи. 

    «Татшöм бöръя паныдасьлöмъяс пиысь öти вöлі Ленинград обласьтса войскӧвöй часьтын.  Ме паныдасьлі республикаысь служитысьяскöд. На пиысь джынйыслöн эм нин вылыс тшупöда тӧдӧмлунъяс, армияöдз унаöн нин уджавлісны, уналöн эм семья. Та вöсна, удж вылö пырöмкöд  йитчöм юалöмыс налы зэв колана да тöдчана.  Стöч сы могысь ме лыддя, мый тайö оланпас балаыс  - тайö öнія кадся зэв бур водзмöстчöм, кодöс колана ногöн вӧзйӧмысь  ме аттьöала Коми Республикаса сенатор Евгений Самойловöс», - юöртіс Коми Республикаса Юралысь.

